Jovem andando na rua, um ladrão se aproxima.

L – Dame ess muf... k bh resinga.
J – Poha, dame nha móvel, um pssoa t trubai cansod p canja ix merda p bzot tem tmal ex... ba trubaia bah.
L – Oke k bh dze?
J – Nada… mi é estudante man, bh k divia da estudante kassybody.
L – n dez p bh repeti oke k bh tinhe dzid
J – kum cansa p ranja dnher p compra nha móvel
L – não dpox disso...
J – nada
L – repeti 
J – n dze p bh ba trubaia.
L – pum ba trubaia? Oke bh t otxa kum t li t faze?
J – da kassy é traboi?
L – Bh tem traboi mdjor bh dame? Katem traboi ness terra ninha, gente tem k espia vida.
J – mode ek katem traboi? Bzot cre é vida boa. Dnher fácil p ba droga
L – Mi k t usa kix koza la ninha, bh é kapaz d po max ray ne parodia d universidade do ki mi. Mi t li t da kassy é p necessidade, não p vis d corp. Katem traboi broda. 11 cont k gente t ganha pa mês k t da pa nada.
J – tem traboi sim, bzot k t xtuda, k t esforça p vida, dpox t fka li t reclama k traboi é kanhambra
L – oh ninha, bh dess hora se bh tite bem d xcola isso ker dizer k bh t bem d universidade. Qual ano bh ta? 
J – Pake bh cre sabe? .... T ne primer one
L – 1º ano? Apox, mi já mi é licenciod
J – gh é licenciod? Licenciod t da Kassy? 
L – adeh ninha? Agora p da kassy ne soncent bh tem k ter no mínimo 12º complet e formação profissional. 
J – na goss nem..
L – ade ninha? Mi é arquiteto, formod uvi. Mdjor d nhe turma. Ma mi em ne kix licenciod d fresk ek k t pode concorre p traboi mod ix katem experiência. Desk kum termina curso jame tek 3 onde d experiência, divido entre  estágio corricular, estagio profissional e estagio de EIFP. 
J – txa d trossa
L – Trossa? Txame dzeb, bh tite oia kel prédio la ne fund? Kel kix inaugura one passod? Mi ek fazel, projeto é dmeu. Meu ker dizer, n fazel como estagiário de empresa, patrão ek sinal, faca dconta projeto é dceu. M el k muda nada na el, kel la é nhe projeto. Mi em ne qualquer godbay. Mi n pode dez k jame contribui p muda landscape desss cidade. 
J – Gh é arquiteto t desenha prédio t da cassy...
L – Lembra k kem t rebece é dono de espresa, bh t ix t pagob é kel salario mínimo, kond bh tiver kuax t faze um ano ne empresa ix t pob ne rua mod senão ix é obrigod por lei a fazeb controd. 
J – ale lei
L – bh k t credita? Txame txema nhe broda... Oh broda
B – Oi
L – Soma li
B – bh dez?
L – ess kmad li k tite credita k mi é formod
B – le arquiteto ninha, kel prédio bronc, la ne fund dess rua ele k desenhal.
J – Gh é arquiteto ladrom... e bh? Bh é engenheiro?
B – Engemheiro não... Advogado?
J – Advogado? E bh é ladrom tb?
B – Ladrom não, mi é dealer. 
J – Gh é arquiteto ladrom e advogado traficante... apesar kix t dez k tud advogado é bandido..
L – Gh é traficante... broda tava gosta sel era traficante... kem k traficante ness terra t conduzi é range rover e mercedes.Bh t passa produto, bh é algum traficante, um pex pikni moda bh.
B – ma n t sb rapaz, um dia n t sbi. Bh tem mas oportunidade p progredi ne carreira como traficante do ki como funcionário publico.
J – oh maltxa bzot t na goss k bzot é formod e bzot t mitid niss koza.
L – katem trboi G, gente tem k espia vida. Salrio mínimo k t txegob p bh paga renda, p paga luz e p faze compre d fim d mês. Grinhcim bh t oiame li ma manha 8:30 n tem k xtod ne traboi. Ess licim é um part time kum t faze p pode po kmida na mesa. 
b – Mi oke ek t inrritame é kix t fka li t dze k jovens k cre traboi... ix t fka li t promove formação, formação... jovens k tek falta d formação, jovem tek falta d traboi, e é traboi ne condições, em ne ess exploração kix t xtod ness terra t cre paga um licenciod 13 cont
L – 13 é s ebh tiver sort, tem empresas el t paga so 11 mil.
B – oia mi xtuda ne Portugal, ma invez dum fka prala t da lta p tma document moda tud gente t faze, n resolve bem p nha terra mod n crix bem da nhe contribut p dessemvolviment d cv
L – la k bh panha mau.
B – estranger tb k t grandx koza, ma ao menos t trubaia ne pimark ou ne mcdonalt bh t ganha um 600€ ek t dob p paga um quart e faze compra ne fim d mês.
L – dzel la tont formação d iefp já bh faze desd k bh bem d curso enqunt bh tava t espia traboi.
B – 10
L – 1 licenciatura k mestrado integrado  e mas 10 formação profissional? Kel la já t dob equivalência a doutoramento, bh já é considerod um doutor honoris causa. Tont ministro la ne parlamento tem doutoramento? Bh já é considerod honoris causa, já bh t max kex. 
J – mi tava preferi bh dame ess kassy bh dame um rbenkada do ki bh dzem ix koza. N t ne primer one d curso, bh t dzeme ix koza da desanimam logo. 
B – ax vez t depende d sorte d cada um... Box pais tem dnher? Bh é sobrinha ou pirma d algum ministro? bH tem algum familiar k diretor d algum empresa?
J – não, não e não
B – ontom bh t fudid broad, ma bh é bnita sempr ebh pode tenta ranja um sugar dady...
L – Sugar? T max fácil otxa politico honest do ki sugar... tud ix fema ma boys t espia sugar doid... katem, kix ek tinha já t marrod. Negoss  é da café... Bh t fala inglês?
J – sim
L – E francês?
J – tambem
L – espanhol?
J – t intende uns koza
L – contod k português iss é 4 lingua k bh t fala. Currículo max k suficiente p da café.
J – café? Mi katem dia p faze um koza d kel la...
L – bh t dze iss grinhecim, cond situação pertod n cre espia oke k bh t faze... Tma box koza, jame k t nem t bem dob ess kassy, no sbi broda mod manha n tem treboi log cedo. Txau ninha... deli 4 one no t encontra ne street. 



